
IJROSINING MOLIYAVIY MUSTAQILLIKKA 
TA’SIRI
Usmonov Parviz Shavkatovich 
Samarqand iqtisodiyot va servis instituti, PhD.
Email: uparviz@list.ru

Annotatsiya: Mazkur maqolada mahalliy byudjet xarajatlarining samarali ijrosi va uning hududlarning moliyaviy mustaqil-
ligiga ta’siri masalalari tadqiq etilgan. Mahalliy byudjetlarning xarajat yo‘nalishlari, ularning hududiy ijtimoiy-iqtisodiy rivo-
jlanishdagi o‘rni hamda byudjet salohiyatini baholashning nazariy va amaliy jihatlari tahlil qilingan. Shuningdek, mahalliy 
byudjetlar daromadlari va xarajatlari o‘rtasidagi mutanosiblikni ta’minlash, transferlarga qaramlik darajasini kamaytirish 
hamda hududlarning moliyaviy mustaqilligini oshirishga qaratilgan taklif va tavsiyalar ishlab chiqilgan. Tadqiqot natijalar-
ida mahalliy byudjetlar samaradorligini baholash uchun koeffitsiyentlar tizimini qo‘llash zarurligi asoslab berilgan.

Kalit so‘zlar: mahalliy byudjet, byudjet xarajatlari, moliyaviy mustaqillik, byudjet salohiyati, transferlar, hududiy rivojlanish, 
byudjet samaradorligi, fiskal siyosat.

Аннотация: В данной статье исследуются вопросы эффективного исполнения расходов местных бюджетов и 
их влияния на финансовую самостоятельность регионов. Проанализированы направления расходов местных 
бюджетов, их роль в социально-экономическом развитии территорий, а также теоретические и практические 
аспекты оценки бюджетного потенциала. Кроме того, разработаны предложения и рекомендации, направленные 
на обеспечение баланса между доходами и расходами местных бюджетов, снижение зависимости от трансфертов 
и повышение финансовой самостоятельности регионов. В результатах исследования обоснована необходимость 
применения системы коэффициентов для оценки эффективности местных бюджетов.

Ключевые слова: местный бюджет, бюджетные расходы, финансовая самостоятельность, бюджетный 
потенциал, трансферты, региональное развитие, эффективность бюджета, фискальная политика.

Abstract: This article examines the effective execution of local budget expenditures and their impact on the financial 
independence of regions. It analyzes the expenditure directions of local budgets, their role in regional socio-economic 
development, as well as the theoretical and practical aspects of assessing budget capacity. In addition, proposals and 
recommendations are developed to ensure a balance between local budget revenues and expenditures, reduce depen-
dency on transfers, and enhance the financial independence of regions. The study substantiates the need to apply a 
system of coefficients for evaluating the efficiency of local budgets.

Keywords: local budget, budget expenditures, financial independence, budget capacity, transfers, regional development, 
budget efficiency, fiscal policy.

K I R I S H
Bugungi kunda O‘zbekistonda hududlarni kompleks rivojlantirish, ularning iqtisodiy salohiyatini oshirish va 

mahalliy davlat hokimiyati organlarining moliyaviy mustaqilligini ta’minlash davlat moliya siyosatining ustuvor 
yo‘nalishlaridan biri hisoblanadi. Ushbu jarayonda mahalliy byudjetlarning daromad bazasini mustahkamlash 
bilan bir qatorda, mavjud mablag‘lardan samarali foydalanish ham muhim ahamiyat kasb etadi. Chunki mahalliy 
byudjet xarajatlarining oqilona va samarali ijrosi hududlarda ijtimoiy infratuzilmani rivojlantirish, aholi turmush 
darajasini oshirish hamda iqtisodiy faollikni rag‘batlantirishning asosiy moliyaviy manbalaridan biri hisoblanadi.

So‘nggi yillarda mamlakatimizda byudjet tizimini isloh qilish, mahalliy byudjetlar mustaqilligini kengaytirish, 
hududlarning o‘z daromad manbalarini shakllantirish imkoniyatlarini oshirish va byudjet mablag‘laridan 
foydalanish samaradorligini kuchaytirishga qaratilgan keng ko‘lamli islohotlar amalga oshirilmoqda. Biroq ayrim 
hududlarning yuqori byudjetlarga moliyaviy qaramligi saqlanib qolayotganligi, transferlar ulushining yuqoriligi 
hamda byudjet xarajatlari natijadorligini baholash mexanizmlarining yetarlicha takomillashmaganligi mazkur 
masalaning dolzarbligini yanada oshirmoqda.

Shu nuqtai nazardan, mahalliy byudjet xarajatlarining moliyaviy mustaqillikka ta’sirini ilmiy jihatdan 
o‘rganish, xalqaro tajribalarni tahlil qilish hamda hududlar byudjet salohiyatini baholashning samarali 
usullarini ishlab chiqish muhim ilmiy-amaliy ahamiyatga ega hisoblanadi. Mazkur maqolada mahalliy byudjet 

xarajatlarining tarkibi, ularning hududlarning moliyaviy mustaqilligiga ta’siri va byudjet salohiyatini baholash 
mexanizmlari tadqiq etilgan.

M A V Z U G A  O I D  A D A B I Y O T L A R  S H A R H I
Tadqiqotlarning ko‘rsatishicha, davlat byudjeti xarajatlari va iqtisodiy o‘sish hamda mahalliy byudjetlar 

xarajatlari va hududiy iqtisodiy taraqqiyot o‘rtasidagi bog‘liqlik klassik iqtisodiyot vakillari va zamonaviy 
iqtisodiyot sohasi vakillarining dolzarb munozarali mavzularidan biri bo‘lib kelgan. Xususan:

Klassik iqtisodchi olim A. Smit (1776) dastlab o‘z qarashlarida “davlatning iqtisodiyotga aralashuvi foydadan 
ko‘ra ko‘proq zarar keltiradi, shuning uchun xususiy sektor vakillari tomonidan mamlakatning ko‘plab faoliyatini 
amalga oshirishi kerak” degan g‘oyani ilgari suradi. Lekin keyinchalik Keyns (1936) “klassik iqtisodchilarning 
qarashlariga qarshi chiqib (shu jumladan o‘zining ilgari g‘oyalariga), iqtisodiy rivojlanishni rag‘batlantirish uchun 
davlat xarajatlarini oshirish tarafdori bo‘lgan” [1].

Tadqiqotchilar Sinx va Sahni (Singh & Sahni, 2014) fikricha, “Keynschilarning ta’kidlashicha, siyosatchilar 
davlat byudjeti xarajatlaridan qisqa muddatli siklik o‘zgarishlarni tuzatish va iqtisodiy faollikning sog‘lom 
darajasini saqlab qolish uchun foydalanishlari mumkin” [2].

Yana bir tadqiqotchi Barro (Barro, 2012) izlanishlariga ko‘ra, “klassik qarashlarga ko‘ra davlat tomonidan 
moliyaviy tashabbuslarning haddan tashqari hissasining yuqoriligi ikki sababga ko‘ra iqtisodiy o‘sish sur’atlariga 
salbiy ta’sir ko‘rsatishi mumkin:

birinchidan, hukumat tomonidan rivojlanish strategiyasining tez-tez o‘zgarib turishi, davlat xarajatlarining 
samarali amalga oshirilishiga to‘sqinlik qilishi natijasida iqtisodiy tizimning umumiy unumdorligi pasayishi 
kuzatiladi;

ikkinchidan, davlatning haddan tashqari sarf-xarajatlari pul impulslarini noto‘g‘ri shakllantirishi va monetar 
jihatdan og‘ir oqibatlarga olib keladigan tanlovlarga sabab bo‘lishi mumkin” [3].

Bizning fikrimizcha, ilmiy izlanishlar ko‘rsatishicha, keynschilar davlat xarajatlari iqtisodiy faollikni 
rag‘batlantiradi va umumiy xarajatlarning qisqa muddatli o‘zgarishlarini yumshatish mexanizmi bo‘lib xizmat 
qilishini ilgari surgan.

T A D Q I Q O T  M E T O D O L O G I YA S I
Mazkur tadqiqotda mahalliy byudjet xarajatlari samarali ijrosining hududlar moliyaviy mustaqilligiga ta’sirini 

baholash maqsadida ilmiy bilishning bir qator umumiy va maxsus usullaridan foydalanildi. Xususan, mahalliy 
byudjetlar faoliyatining nazariy-huquqiy asoslarini o‘rganishda ilmiy abstraksiyalash, induksiya va deduksiya 
usullaridan foydalanildi. Mahalliy byudjet xarajatlarining tarkibi, yo‘nalishlari hamda ularning moliyaviy 
mustaqillikka ta’sirini tahlil qilishda tizimli yondashuv va mantiqiy tahlil usullari qo‘llanildi.

Tadqiqot davomida O‘zbekiston Respublikasi Byudjet kodeksi, byudjet munosabatlarini tartibga soluvchi 
normativ-huquqiy hujjatlar, mahalliy va xorijiy olimlarning ilmiy ishlari hamda xalqaro tashkilotlar tomonidan 
e’lon qilingan ilmiy manbalar o‘rganildi. Mahalliy byudjetlarning daromad va xarajat ko‘rsatkichlarini baholashda 
iqtisodiy-statistik tahlil, qiyosiy tahlil va guruhlash usullaridan foydalanildi. Shuningdek, hududlarning byudjet 
salohiyati, transfertlarga qaramlik darajasi va moliyaviy mustaqillik ko‘rsatkichlarini aniqlashda nisbiy 
ko‘rsatkichlar hamda koeffitsiyentlar usuli qo‘llanildi.

T A H L I L  V A  N A T I J A L A R
Respublikamizda 2013 yilda qabul qilingan Byudjet kodeksiga asosan mahalliy byudjetlar xarajatlari ham 

aniq belgilab qo‘yildi. Xususan, mahalliy byudjetlar, Qoraqalpog‘iston Respublikasining respublika byudjeti, 
viloyatlarning viloyat byudjetlari va Toshkent shahrining shahar byudjetidan quyidagi xarajatlar amalga 
oshiriladi:

1. Ijtimoiy soha va aholini ijtimoiy qo‘llab-quvvatlash xarajatlari, shu jumladan: umumiy o‘rta ta’lim, 
maktabdan tashqari ta’lim, pedagog kadrlar malakasini oshirish va qayta tayyorlash, boshqa yordamchi va 
uslubiy ta’lim muassasalarini saqlab turish xarajatlari;

bolalar uylari, davlat bolalar shaharchalarini saqlab turish, qonunchilikda Qoraqalpog‘iston Respublikasining 
respublika byudjetidan, viloyatlarning viloyat byudjetlari va Toshkent shahrining shahar byudjetidan 
moliyalashtirilishi nazarda tutilgan ta’lim tizimidagi yordamchi xizmatlar va maqsadli tadbirlar xarajatlari;

respublika shoshilinch tibbiy yordam markazi filialini, ko‘p tarmoqli va ixtisoslashtirilgan tibbiyot markazlarini, 
ixtisoslashtirilgan kasalxonalar va dispanserlarni, tug‘ruqxonalar va akusherlik majmualarini, tibbiy tashxis 
qo‘yish markazlarini hamda hududiy sanitariya-epidemiologik osoyishtalik va jamoat salomatligi boshqarmalarini, 

qon quyish xizmati va sud-tibbiyot ekspertizasi muassasalarini, Salomatlik va tibbiyot statistikasi instituti filialini, 
hududiy sog‘liqni saqlashni boshqarish organlari tasarrufidagi boshqa davolash-profilaktika muassasalari 
va yordamchi tashkilotlarni, tibbiy-ijtimoiy ekspert komissiyalarini saqlab turish, shuningdek qonunchilikda 
Qoraqalpog‘iston Respublikasining respublika byudjeti, viloyatlarning viloyat byudjetlari va Toshkent shahrining 
shahar byudjetidan moliyalashtirilishi nazarda tutilgan xizmatlarga haq to‘lash xarajatlari;

qabul qilingan davlat dasturlariga muvofiq fuqarolarning sog‘lig‘ini saqlash tadbirlarini amalga oshirish 
xarajatlari;

ududiy madaniyat, jismoniy tarbiya va sportni boshqarish organlari tasarrufidagi madaniyat, jismoniy 
tarbiya va sport muassasalarini saqlab turish, shuningdek madaniyat va sportni rivojlantirishga doir maqsadli 
tadbirlarni amalga oshirish xarajatlari;

Qoraqalpog‘iston Respublikasi Vazirlar Kengashi, viloyatlar va Toshkent shahar hokimliklari tasarrufidagi 
arxivlarni saqlab turish xarajatlari;

Qoraqalpog‘iston Respublikasi Vazirlar Kengashi, viloyatlar hamda Toshkent shahar hokimliklari 
tasarrufidagi keksalar va nogironligi bo‘lgan shaxslar uchun internat uylari, pansionatlar va sanatoriylarni, 
nogironligi bo‘lgan shaxslarni reabilitatsiya qilish markazlarini, boshqa muassasalarni saqlab turish xarajatlari, 
shuningdek aholini ijtimoiy muhofaza qilishga doir maqsadli tadbirlar xarajatlari;

shahar yo‘lovchilar transporti tashuvchilarining yo‘lovchilarni va bagajni cheklangan tariflar bo‘yicha tashish, 
shuningdek alohida toifadagi fuqarolarni imtiyozli tashish xizmatlarini ko‘rsatish bilan bog‘liq zararlarning o‘rnini 
qoplash xarajatlari;

kam ta’minlangan oilalarga to‘lanadigan ijtimoiy nafaqalar, moddiy yordam hamda tabiiy ofatlardan 
jabrlangan oilalarga moddiy yordam. 

2. Iqtisodiyot xarajatlari, shu jumladan: qishloq xo‘jaligi tashkilotlarini saqlab turish, shu jumladan hayvonlar 
kasalliklariga qarshi kurashuvchi muassasalar xizmatlariga haq to‘lash, yerlarni rekultivatsiya qilish ishlarini 
bajarish, shuningdek suv xo‘jaligi tashkilotlarini saqlab turish;

uy-joy-kommunal xo‘jaligi obyektlarida ta’mirlash ishlarini olib borish;
suv yo‘llarining ayrim texnik uchastkalarini saqlab turish;
aholi punktlarini obodonlashtirish;
issiqlik energiyasini ishlab chiqaruvchilarning aholiga ko‘rsatilgan issiqlik ta’minoti xizmatlari uchun 

pasaytirilgan tariflarni qo‘llash natijasida yuzaga keladigan zararlarning o‘rnini qoplash xarajatlari;
qonunchilikda nazarda tutilgan o‘rmon xo‘jaligini, o‘simliklar karantinini saqlab turish xarajatlari; 
3. Qoraqalpog‘iston Respublikasi Vazirlar Kengashi, viloyatlar va Toshkent shahar hokimliklari buyurtmachi 

bo‘lgan markazlashtirilgan investitsiyalarni moliyalashtirish xarajatlari; 
4. Mahalliy davlat hokimiyati va boshqaruvi organlarini, shu jumladan: Qoraqalpog‘iston Respublikasi 

Jo‘qorg‘i Kengesini; 
Qoraqalpog‘iston Respublikasi Vazirlar Kengashi, Qoraqalpog‘iston Respublikasi vazirliklari, davlat 

qo‘mitalari va idoralari, viloyatlar va Toshkent shahar hokimliklari, ularning boshqarmalari va bo‘limlarini hamda 
Qoraqalpog‘iston Respublikasining respublika byudjeti, viloyatlarning viloyat byudjetlari va Toshkent shahrining 
shahar byudjeti mablag‘lari hisobidan moliyalashtirilishi nazarda tutilgan davlat boshqaruvi organlarining 
boshqa hududiy bo‘linmalarini saqlab turish xarajatlari; 

5. Qoraqalpog‘iston Respublikasi respublika byudjetining, viloyatlar viloyat byudjetlarining va Toshkent 
shahri shahar byudjetining zaxira jamg‘armalarini shakllantirish xarajatlari; 

6. Jamoat ehtiyojlari uchun yer uchastkalarining olib qo‘yilishi munosabati bilan, shuningdek davlat 
organlarining yoki ushbu organlar mansabdor shaxslarining qonunga xilof harakatlari (harakatsizligi) natijasida 
yuridik va jismoniy shaxslarga yetkazilgan zararning o‘rnini qoplash xarajatlari; 

7. Harbiy-ma’muriy sektorga yuklatilgan tadbirlarni va vazifalarni amalga oshirish va hal qilish xarajatlari; 
8. Davlat grantlari, subsidiyalar va ijtimoiy buyurtma shaklida nodavlat notijorat tashkilotlari hamda fuqarolik 

jamiyatining boshqa institutlari faoliyatini davlat tomonidan qo‘llab-quvvatlash xarajatlari; 
9. Qoraqalpog‘iston Respublikasi respublika byudjetining, viloyatlar viloyat byudjetlarining va Toshkent 

shahri shahar byudjetining mablag‘lari hisobidan moliyalashtiriladigan tashkilotlar va tadbirlarning xarajatlari. 
Qoraqalpog‘iston Respublikasining respublika byudjetidan, viloyatlarning viloyat byudjetlaridan va 

Toshkent shahrining shahar byudjetidan tumanlar va shaharlar byudjetlariga byudjet ssudalari, dotatsiyalar, 
subvensiyalar, o‘tkazib beriladigan daromadlar va maqsadli ijtimoiy transfertlar ajratilishi mumkin.

Mahalliy byudjetlar, tumanlar va shaharlar byudjetlaridan quyidagi xarajatlar amalga oshiriladi:
1. ijtimoiy soha va aholini ijtimoiy qo‘llab-quvvatlash xarajatlari, shu jumladan: tumanlar (shaharlar) 

xalq ta’limi bo‘limlari va maktabgacha ta’lim bo‘limlarini, shuningdek ular tasarrufidagi maktabgacha ta’lim 
tashkilotlarini, umumiy o‘rta ta’lim, maktabdan tashqari ta’lim muassasalarini saqlab turish hamda qonunchilikda 
tumanlar va shaharlar byudjetlaridan moliyalashtirilishi nazarda tutilgan ta’lim tizimidagi tadbirlar xarajatlari;

tuman tibbiyot birlashmalari, tuman markaziy poliklinikalari va koykasiz dispanserlar, tumanlar (shaharlar) 

tibbiyot birlashmalari tasarrufidagi davolash-profilaktika muassasalari, oilaviy poliklinikalar, qishloq vrachlik 
punktlarini, tuman (shahar) sanitariya-epidemiologik osoyishtalik va jamoat salomatligi bo‘limlarini saqlab 
turish xarajatlari;

qabul qilingan davlat dasturlariga muvofiq fuqarolarning sog‘lig‘ini saqlash tadbirlarini amalga oshirish 
xarajatlari;

tumanlar (shaharlar) madaniyat bo‘limlari tasarrufidagi madaniyat muassasalarini, tumanlar (shaharlar) 
jismoniy tarbiya va sport bo‘limlari tasarrufidagi jismoniy tarbiya va sport muassasalarini saqlab turish, 
shuningdek madaniyatni, jismoniy tarbiya va sportni, bolalar musiqa va san’at maktablarini rivojlantirishga doir 
maqsadli tadbirlar xarajatlari;

uyda ijtimoiy yordam ko‘rsatish, Chernobil AES halokati oqibatlarini tugatishda ishtirok etgan shaxslarni va 
radiatsiya-yadro obyektlarida harbiy xizmatni o‘tagan pensiya yoshidagi shaxslarni ijtimoiy qo‘llab-quvvatlash 
xarajatlari;

kam ta’minlangan oilalarga ijtimoiy nafaqalar, moddiy yordam, shuningdek tabiiy ofatlardan jabrlangan 
oilalarga moddiy yordam to‘lash xarajatlari; 

2. Iqtisodiyot xarajatlari, shu jumladan: tumanlar va shaharlar veterinariya va chorvachilikni rivojlantirish 
bo‘limlari, laboratoriyalarni, irrigatsiya tizimlarining havza boshqarmalari huzuridagi tumanlar (Quvasoy shahri) 
irrigatsiya bo‘limlarini saqlab turish; 

shaharlar va boshqa aholi punktlaridagi ko‘chalarni, shuningdek xo‘jaliklararo qishloq avtomobil yo‘llarini 
ta’mirlash;

uy-joy-kommunal xo‘jaligi obyektlarida ta’mirlash ishlarini olib borish;
aholi punktlarini obodonlashtirish xarajatlari; 
3. Tuman va shahar hokimliklarini hamda ularning bo‘limlarini, shuningdek tumanlar va shaharlar 

byudjetlari mablag‘lari hisobidan moliyalashtirilishi nazarda tutilgan davlat boshqaruvi organlarining boshqa 
hududiy bo‘linmalarini saqlab turish xarajatlari; 

4. Fuqarolarning o‘zini o‘zi boshqarish organlarini saqlab turish xarajatlari; 
5. Tumanlar va shaharlar byudjetlarining zaxira jamg‘armalarini shakllantirish xarajatlari; 
6. Jamoatchilik fikri asosida shakllantiriladigan tadbirlarni moliyalashtirish xarajatlari; 
7. Boshqa xarajatlar, shu jumladan qonunchilikda tumanlar va shaharlar byudjetlaridan moliyalashtirilishi 

nazarda tutilgan ayrim tashkilotlar va tadbirlarning xarajatlari [4]. 
Mahalliy byudjetlarning shakllantirilishi va ijrosini ta’minlash amaliyoti o‘ziga xos xususiyatlarga va 

muammolarga ega. Mahalliy byudjetlar tushunchasi negizida nafaqat bir qancha ilmiy, balki bir qancha amaliy 
muammolar yotadi, ushbu muammolarning vujudga kelishini hayotning o‘zi taqozo etadi. Hududlarni ijtimoiy-
iqtisodiy rivojlantirishda mahalliy byudjetlarning rolini o‘rganish mamlakatimizda iqtisodiy islohotlarni amalga 
oshirish, shuningdek byudjet tizimini isloh qilish va rivojlantirish bilan bog‘liq holda, aholining ijtimoiy hayotida 
o‘z ifodasini topmoqda.

Mamlakatda iqtisodiy islohotlarni davom ettirish byudjet jarayonini shakllantirishning aniq mexanizmlarini 
ishlab chiqishni talab etadi. Ma’lumki, mahalliy hokimiyat organlari aholi bilan bog‘liq muammolarni hal etish, 
ijtimoiy ta’minot, uy-joy, sog‘liqni saqlash, ta’lim, transport, kommunal xizmatlar, atrof-muhit ekologiyasi 
muammolarini yechishga mas’ul hisoblanadi. Mahalliy hokimiyat organlari ushbu xarajatlarni moliyalashtirish 
uchun yetarli darajada mahalliy byudjet daromadlarini shakllantirishi kerak [5].

Byudjet salohiyati byudjet tizimida qancha miqdorda moliyaviy resurslarni jamlay olish imkoniyatini 
ifodalaydi. Ta’kidlash joizki, hudud byudjet tizimini boshqarish samaradorligini baholash jarayonida byudjet 
salohiyati darajasi muhim ahamiyat kasb etadi.

Ilmiy izlanishlar ko‘rsatishicha, mahalliy iqtisodchi olimlar tomonidan mahalliy byudjetlar xarajatlariga oid 
tadqiqotlar juda kamchilikni tashkil qiladi. Aynan biz o‘rganayotgan mahalliy byudjetlar moliyaviy mustaqilligining 
mahalliy byudjetlar xarajatlariga ta’siri yetarlicha tadqiq qilinmagan [6].

Xalqaro amaliyotga oid ilmiy tadqiqotlar ko‘rsatishicha, «yalpi ichki mahsulotning real o‘sishi ta’minlanganda 
davlat xarajatlari qisqaradi. Iqtisodiyot tanazzulga uchraganda davlat byudjetida taqchillik kuzatiladi, pirovardida 
iqtisodiyotni barqarorlashtirishni taqozo etadi. Shu bois, davlat byudjeti bo‘yicha fiskal qoidalarining o‘rnatilishi, 
ya’ni davlat xarajatlarini ko‘paytirishga imkon bermaydigan qat’iy xarajatlar qoidasi mavjud bo‘lganda, barcha 
byudjet daromad va xarajatlariga oid tuzatishlar daromadlar bo‘yicha amalga oshiriladi, ya’ni real YaIM va soliq 
o‘rtasidagi ijobiy bog‘liqlik tufayli soliq tushumlari kamayadi. Shunga qaramay, davlat xarajatlari cheklanganligini 
hisobga olsak, soliq tushumlarining kamayishi kafolatlanganidan ancha yuqori bo‘lishi mumkin» [10].

Hududlar iqtisodiy rivojlanishini baholashga bo‘lgan metodologik yondashuvlarni yanada takomillashtirish 
zaruriyatining mavjudligini inobatga olgan holda, ushbu yo‘nalish bo‘yicha amaliy tavsiyalarni ishlab chiqish 
muhimligicha qolmoqda. Hudud byudjet salohiyati darajasiga, uning miqdoriga va tarkibiga moliyaviy 
majburiyatlarning amalga oshirilishi to‘g‘ridan-to‘g‘ri bog‘liqdir. Hudud byudjet salohiyatini muhim moliyaviy 
kategoriya sifatida ko‘rsatish va hududda jamlanishi mumkin bo‘lgan vositalar miqdorini baholash respublika 

hududlari rivojlanishini tahlil qilishda zarurat bo‘lib qolmoqda.
Mahalliy byudjetlar rivojlanishining iqtisodiy va moliyaviy ko‘rsatkichlarini obyektiv baholash maqsadida 

quyidagi ko‘rsatkichlardan foydalanish maqsadga muvofiqdir:
• Yalpi hududiy mahsulot (YaHM);
• Mahalliy byudjet umumiy daromadlari (D);
• Soliq tushumlari (ST);
• Mahalliy soliqlardan tushumlar (MST);
• Yuqori byudjetlardan ajratiladigan transfertlar hajmi (T);
• Hudud aholisi soni (A), shundan mehnatga layoqatli aholi soni (ML).
Mahalliy byudjet salohiyati darajasini baholashda bir hududning boshqa hudud ko‘rsatkichlari bilan 

solishtirish imkoniyatining mavjudligi muhim ahamiyatga ega. Bunday yondashuv hududlarni differensiyalashga 
hamda har bir hududning o‘ziga xos reytingini aniqlashga imkon yaratadi [7].

Byudjet transfertlari bilan mahalliy byudjetlar daromad va xarajatlari o‘rtasidagi farqni qoplash nafaqat 
respublika byudjeti va viloyatlar mahalliy byudjetlari o‘rtasida, shuningdek, viloyat byudjetidan tuman (shahar) 
byudjetlari o‘rtasida ham keng qo‘llaniladi.

X U L O S A  V A  T A K L I F L A R
Shuning uchun hududlarni baholash va ularni o‘zaro taqqoslash imkoniyatini yaratish maqsadida 

ushbu hudud ko‘rsatkichining respublika o‘rtacha ko‘rsatkichiga nisbatini ifodalovchi koeffitsientlar tizimini 
shakllantirish taklif etiladi [8]. Hudud byudjeti holatini to‘liq baholash uchun yuqoridagi barcha ko‘rsatkichlarni 
o‘zida mujassam etgan umumlashgan integral bahoni kiritish lozim. Ko‘rsatkichlarni umumiy ko‘rinishga keltirish 
uchun ularni koeffitsient shaklida ifodalash kerak.

Hududlar byudjet salohiyati tizimining koeffitsientlari ko‘rsatkichning umumlashgan holga keltirilishiga 
xizmat qiladi. Shunday qilib, hudud o‘rni ma’lum ko‘rsatkichning respublika o‘rtacha ko‘rsatkichiga nisbatan 
farqiga qarab belgilanadi.

